
LURRALDE ANTOLAMENDUA 

LABURPENA. 

Industria Iraultzaren eragina bai hirietan eta bai hirietako sisteman edo sistema 
urbanoan gero eta areagoa izan zen XIX. mendean zehar. Eta hala izan zen 
horietako bizilagunen bizi-kalitatearen mailari dagokionez (higienea, 
osasungarritasuna, pilaketa, eta abar) antolamendu funtzionalari dagokionez 
(zirkulazioa eta mugikortasuna) eta lurraldeko orekari dagokionez (industria 
jardueraren gehiegizko pilaketa eta bestalde lur jotako eremu handiak).  

Horrek guztiak alternatiben formulazio kontzeptualera eraman gintuen, horiek 
XIX. mendearen amaieran eta XX. mendearen hasieran hasi ziren itxura 
kontzeptual hori hartzen. Howard-en lorategi-hiri moduan ezagutzen diren 
proposamenak dira edo Patrick Geddes-en eta Lewis Munford-en plangintza 
sistematikoko eta lurralde planeamenduko eskualde mailako ikuspegiak. Hori 
guztia nazioarteko adierazpenetan azalduko da, hala nola 1933ko Atenasko 
Gutunean, Ipar Amerikako hainbat planetan (1909ko Chicagoko  Plana, 1929ko 
New Yorkeko eta horren inguruetako Plana, eta Europakoetan, eta bereziki 
Erresuma Batuan egindako txosten desberdinetan (1940ko Barlow txostena, 
industria kokapenari eta horren ondorioei buruzkoa), aitzindari izandako 
plangintza-esperientzietan, hala nola 1930eko Bristol eta Bath-eko Eskualde 
Plangintzarako Eskema eta Londresko Konderriko Plana (1943) eta Londres 
Handiko Plana (1944). Esperientzia horien guztien eta 1945etik 1950era bitarte 
gauzatu zen legeriaren ondorioz sortu zen Erresuma Batuan garatutako 
Regonal Planning ezaguna.   

Esperientzia horietan oinarrituko dira Espainiako Estatuan hogeita hamarreko 
hamarkadan egin ziren lehenengo proposamenak, eta baita, ñabardura 
garrantzitsuak gehituta, frankismoaren diktadura garaian garatu ziren eta 
Euskal Autonomia Erkidegoko hainbat proposamenetan adierazi zirenetan ere 
(1945eko Bilboko Eskualdeko Antolamendurako Plan Orokorra eta 1964ko 
Bilborako eta horren eskualderako Hiri Antolamendurako Plan Orokorra; 
Gipuzkoako Hiri Antolamendurako Plan Probintziala, 1966). 

Demokrazia eta Autonomien Estatua ezarri zirenetik aldaketa oso nabarmena 
izan zen, Autonomia Erkidegoek beren gain hartu zuten lurraldearen hirigintza 
eta antolamendurako eskuduntza esklusiboa. Hasiera batean eta erritmo 
desberdinetan horiek izango dira legeak eta arauak gauzatuko dituztenak, 
horiek izanik gerora eta garapen maila desberdinetan inplementatu nahi izan 
dituztenak. Horrekin batera berrikuntza ugari ere eman dira, hala nola Europako 
integrazioa eta lurraldeetan izan diren dinamiketatik sortu diren “berriak-
zaharrak”. 

